
Inatsisartut aalajangiiffigisassaattut siunnersuut, Naalakkersuisut kingusinnerpaamik UKA2027-mi
Kalaallit Nunaannut naleqqussakkamik, ataatsimoortumik ilusilersukkamik sagqummiussinissamik
peqquneqassasut, aningaasaqarnikkut, akileraartarnikkut aaqqgissuussaanikkullu kajumissaarutit
aqqutigalugit Kalaallit Nunaanni najugagarfinni  minnerni,nunaqarfinni isorliunerusunilu
najugagarneq, suliffeqarneq, angerlaqginneq aammalu inuussutissarsiummik ingerlatsineq ganoq
kajuminnarnerulersinneqarsinnaanersoq pillugu. llusiliami  Kalaallit Nunaata nunaanni,
aningaasagarnikkut inuiaqatigiinnilu pissutsit aallaavigineqassapput, ilaatigut akileraartarnikkut
atugassarititaasut assigiinngisitaarsinnaanerat, inuunermi aningaasartuutit
annikinnerulersinneqgarsinnaanerat, angallannikkut assartuinikkullu atugassarititaasut
pitsanngorsarneqarsinnaanerat, ineqgarlernissamut soqutiginarsaanerit, inuussutissarsiortunut
namminersortunut aallarnisaasunullu pitsaanerusunik atugassaqartitsisinnaaneq kiisalu inuusuttut
ilinniagagarsimasut inogarfinni minnerni najugaqalernissaannut imaluunniit angerlagqinnissaannut
immikkut suliniutit periarfissaat misissorneqassallutik.

(Inatsisartunut ilaasortaq Erik Jensen, Siumut)

Aallarniutigalugu Inatsisartunut llaasortap Erik Jensenip Siumumeersup aalajaangiiffigisassatut
siunnersuummik gagitsineranut qutsavigaarput. Apegqut imaannaanngitsuuvoq, kingusinaartinnatalu
piaartumik iliuusegarfigisariagagarput. Taamaattumik neriuutigaara oqgaluuserisassamik matuminnga
samminninnitsinni Inatsisartogatikka tamassi akuulluarumaartusi. Tassami inoqarfiit minnerusut
minneruleraluttuinnarput, illuatungaanilu  inogarfiit  annerusut  anneruleraluttuinnnarlutik.
Taamaattumik tamatta immitsinnut aperisariagarpugut, “Sineriak inoqgartittuaannarumavarput?”,
Siumumiillu akissutissarput qularutigineqassanngilag tassaammat AAP!

Siumumi nunarput tamakkerlugu ineriartortinneqassasoq isumaqarpugut. Innuttaasut sumi
najugaqaraluarunilluunniit inuunerminnik pitsaasumik pilersitsinissamut periarfissaqartariagarput.
Suliffegarnissamut, ilinniarnissamut, ilaqutariinnik pilersitsinissamut namminersorlunilu
inuussutissarsiuteqarnissamut periarfissat nunatsinni siammasissumik ineriartortinneqartariagarput.

Taamaattumik siunnersuut manna Siumumit soorunami taperserparput.

Siunnersuutip giterisaa tassaavoq nunatsinnut naleqqussakkamik ataatsimoortumik
ilusiliortoqarnissaa. llusiliag nunaqarfinni, illogarfinni mikinerusuni isorliunerusunilu najugaqarneq,
sulineq, angerlagginneq inuussutissarsiutegarnerlu kajuminnarnerulersinnissaannut aqqutissanik
tigussaasunik saggqummiussissaaq.

Tamatumani aningaasaqarnikkut, akileraartarnikkut aaqqgissuussaanikkullu periarfissat ataatsimut
isigineqassapput.

Inuit namminneq aalajangertariaqarpaat sumi najugagarusunnerlutik. Togqgaanerli tamanna piviusumik
periarfissagarnermik tunngavegartariagarpoqg.

Inuusuttoq ilinniakkaminik naammassinnittoq angerlarusukkuni suliffissaqartariagarpoq. llaqutariit
nunagarfimmi najugaqgarusuttut inissagartariagarput, meeqgaminnut pitsaasumik
atuarfegartariagarput, peqqginnissagarfimmillu toqqgissisimanartumik sullinneqgartariagarlutik.



Inuussutissarsiummik aallartitsiniartoq aningaasalersuinissamut periarfissagartariagarpoq,
niogqutiminillu assartuussisinnaasariaqarluni.

Taakku periarfissaappata, sumi najugagarnissag nammineq toqgagassaassaaq. Periarfissat
amigaataappata, nuunneq piumassutsimik tunngaveqgarani pisariaqartitsinermik
tunngavegqalersinnaavoq.

Siumumit kissaatigaarput innuttaasut najukkaminni siunissamik takunnissinnaassasut.
Najugagarfimminni sulinermikkut, piginnaasamikkut suliniutegarnermikkullu inuiaqatigiinnut
tunniussaqarsinnaassasut.

Nunaqarfivut illogarfiillu mikinerusut nunatsinni inuunerup pingaaruteqartumik ilagaat. Oqaatsitsinnik,
kulturitsinnik, najukkami ilisimasanik ataatsimoornermillu attassiinnarput. Aalisarnermik, piniarnermik,
tunisassiornermik inuussutissarsiutinillu allanik ingerlatsiviupput.

Taamaattumik najugaqarfiit nalilersorneranni aningaasartuutit kisimik isiginegartassanngillat. Aamma
suliffissat, tunisassiorneq, imminut pilersorneq inuiaqatigiinnullu tunniussat isiginiarnegartariagarput.

Siunnersuummi inuusuttut ilinniagagarsimasullu immikkut samminegarnerat Siumumit
pingaartipparput.

Inuusuttortavut ilinniariartortillugit tapersersorpavut. llinniakkamik naammassinnissimasut
piginnaasaminnik najukkaminni atuinissaminnut aamma periarfissaqgartittariagarpavut.

llinniagagarluni angerlarneq iluagutaassaaqg angerlartumut, ilagutaasunut najukkamilu
inuiaqatigiinnut. llinniartitsisoq, peqginnissagarfimmi sulisoq, sanasoq, aningaasagarnermik
ilinniarsimasoq imaluunniit inuussutissarsiummik nutaamik aallartitsiniartoq najugagarfimmut
annertuumik tunniussaqarsinnaavog.

Taamaattumik ilinniagagarnermi taarsigassarsiat annikillisinnegarsinnaanerat, nuunnermut atatillugu
tapersiinerit akileraartarnikkullu kajumissaarutit misissornegarnissaat taperserparput.

Periarfissalli taakku suliffissagarnermut inissagarnermullu ataqatigiissinneqartariagarput.
Akileraartarnikkut oqilisaaneq kisimi naammassanngilag, inissaganngippat imaluunniit ilinniakkamut

nalegquttumik suliffissaganngippat.

Aamma ilaqutariit ataatsimut eqqgarsaatigineqartariagarput. Aapparisap suliffissagarnissaa, meeqqgat
atuarfegarnerat meeqqgeriveqarnerallu angerlagqginnissamut aalajangiinermi pingaaruteqgartarput.

Taamaattumik ilusiliag innuttaasup ulluinnarni inuuneranik aallaaveqgartariagarpoq.

Namminersortut aallarnisaasullu najugagarfinni mikinerusuni suliffissaqartitsinermut
pingaaruteqarluinnarput.



Najukkami aalisakkanik suliarinninneq, piniakkanik inuussutissaliorneq, takornariagarneq, assassorneq,
iluarsaassineq sullissinerillu allat ineriartortinneqarsinnaapput. Sumiiffiit tamarmik immikkut
periarfissaqarput. Periarfissalli taakku atorneqassappata atugassarititaasut naleqquttuusariagarput.

Assartuussinermut aningaasartuutit, atortussanik pissarsiniarneq aningaasalersuinissamullu
periarfissat ilusiliami immikkut sammineqgarnerat pisariaqartipparput.

Aallarnisaasoq pitsaasumik isumassarsiagarlunilu sulerusussuseqarpat, najugarisaa pissutigalugu
periarfissai pisariaganngitsumik killilerneqassanngillat.

Aaqgqissuussinerit ineriartortinneqartussat paasinartuusariagarput, atornegarsinnaasariagarput
allaffissornikkullu ajornakusoortuunatik. Suliffeqarfimmut mikisumut tapiissutegartoqarsinnaanera
iluagutaassanngilag ginnuteqarnissamut piumasaqaatit naammassissallugit
ajornakusoortorujussuuppata.

Siumumit aamma pingaartipparput najukkami pisuussutit nalegarnerulersillugit
suliarinegarsinnaanerat. Taamaaliornikkut suliffissat piginnaasallu najukkami
ineriartortinneqarsinnaapput.

Angallannikkut assartuinikkullu atugassarititaasut pitsanngorsarneqarnissaat matumani
pingaaruteqarpog. Inuussutissarsiutit niogqutissanik nassiussisinnaanissaat, innuttaasut
angalasinnaanissaat ulluinnarnilu pisariagartitanik pissarsisinnaanissaat ataatsimut
eqqarsaatigineqartariagarput.

Digitalikkut attaveqarneq aamma ilanngunnegartariagarpog. Attaveqarneq pitsaasoq ungasianiit
sulinermut, ilinniarnermut niuernermullu periarfissanik annertusaaqataasinnaavoq.

Nunani allani misilittakkat isumassarsiorfigisinnaavavut. Aaqqissuussinissarli nunatsinni pissutsinik,
najugaqariaatsitsinnik inuussutissarsiutitsinnillu aallaavegartariagarpog.

Akileraartarnikkut assigiinngisitaartunik atugassaqartitsinissamut periarfissat misissorneqarnissaat
taperserparput kissaatigaarpullu tamanna ilanngullugu sukumiisumik misissuisogassasoq.
Misissuinermi erseqgissarneqgartariagarpoq kikkut pineqassanersut, sumi atuutissanersut, ganorlu
siunertamut iluaqutaassanersut.

Pingaartipparput suliniutit najukkami najugaqgartunut suliffegarfinnullu pioreersunut aamma
iluagutaassasut. Innuttaasut najukkaminnik attassiinnartut, suliffeqarfiillu ukiut ingerlaneranni
suliffissagartitsisimasut, ineriartortitsinermi ilanngunnegartariagarput.

Isorliunerusunut suliniutit ingerlanneqareersut siunnersuutillu matuma suliarineqarnera
ataqatigiissinneqartariagarput.

Siunnersuummi matumani aningaasagarnikkut, akileraartarnikkut aagqissuussaanikkullu
kajumissaarutit tigussaasut immikkut sammineqarput. Suliat pioreersut ilisimasallu piginegartut
atornegartariagarput, taamaalilluni anguniagaq erseqqissoq anguniarlugu suleqatigiittogassalluni.



Kommunit, KANUNUPE, inuussutissarsiortut, sulisartut kattuffii, inuusuttut najukkamilu innuttaasut
pegataatinnegarnissaat Siumumit pingaartipparput.

Najukkami innuttaasut ulluinnarni unammilligassanik ilisimasagarput. Aamma nalunngilaat periarfissat
suut ineriartortinnegarsinnaanersut. llusiliaq pitsaanerpaamik sunniuteqassappat ilisimasat taakku
atorneqartariagarput.

Aamma anguniakkat uuttorneqarsinnaasut pisariagartippavut. Suliniutit najukkami
suliffissagartitsinermut, inuusuttut angerlaqqittarnerannut suliffegarfiillu ineriartortinneqarnerannut
ganoq sunniutegarnersut malinnaaffigineqarsinnaasariagarput.

Siumumit nunatsinni innuttaasut siunissamik pilersitsinissamut periarfissaat annertusarusuppavut.
Nunaqarfimmi peroriartorsimasoq ilinniagaqareeruni angerlagginnissaminut periarfissagassaagq.
llaqutariit illogarfimmi mikinerusumi inuunerminnik ineriartortitserusuttut toqqissisimanartumik

tunngavissaqassapput. Inuussutissarsiortoq suliniuteqarnermigut najukkamini suliffissanik
pilersitserusuttoq naleqquttunik atugassagassaaq.

Tamanna anguniarlugu siunnersuut manna alloriarneruvoq pingaarutilik.
Taamatut oqaaseqarluta Inatsisartunut ilaasortap Erik Jensenip siunnersuutaa Siumumit
taperserparput, aappassaaneerneqartinnagulu Aningaasagarnermut Akileraartarnermullu

Ataatsimiititaliamut suliassanngortinneqarnissaa inassutigalugu.

Qujanagq.

Lars Poulsen, Siumut



